
Bharata Shatakam

ಭಾರತಶತಕಂ

ಭಾರತಶತಕಂ ಕಾವ್ಯಪರಿಚಯಃ
ಅಮರುಶತಕ-ನೀತಿಶತಕ-ಸೂರ್ಯಶತಕೀಯಪರಂಪರಾಯಾಮಿದಂಭಾರತಶತಕಮಪಿ
ಬಾಭಾತಿಸ್ವಮಹಿಮ್ನಾ .ರಸೋಕ್ತಿವಕ್ರೋಕ್ತಿಸ್ವಭಾವೋಕ್ತಿಮಯ್ಯಾಃ ಕವಿತಾತ್ರಿಪಥಗಾಯಾ
ವಿಲಸದನೇಕತರಂಗಭಂಗಯೋಽತ್ರ ರಸಸೀಕರಾಸಾರೈಃ ಸಚೇತಸಾಂ
ರೋಮಕಂಚುಕಮಂಕುರಯಂತ್ಯೋಽಮಂದಮಾನಂದಂ ತನಿಷ್ಯಂತಿ .ಅತ್ರ
ಪ್ರಾಯೇಣಾಲಂಕಾರಶಾಸ್ತ್ರೀಯಾಃ ಸರ್ವೇಽಪಿ ಸಿದ್ಧಾಂತಾ ಅನಾಹೂತಾ ಅಪಿ
ದೃಢಮುಪವಿಷ್ಟಾ
ಲಕ್ಷ್ಯಂತೇ .ದೇಶಪ್ರೇಮಪ್ರವಾಹಾವಗಾಹನನಿರತಸ್ವಾಂತಸ್ಯ ಕವಿಕುಲತಿಲಕಸ್ಯಾಸ್ಯ
ಸಮಸ್ತಾ ಅಪಿಸೂಕ್ತಯೋದೇಶಸ್ಯ ಬಾಹ್ಯಮಾಭ್ಯಂತರಂಚಸೌಷ್ಠವಮುದೀರಯಿತುಂ
ಪೀಯೂಷಸ್ಯಂದಿನೀಮಿವ ನಿಸ್ಯಂದಯಂತ್ಯೋಽದ್ಯತನೀಂ ಪುರಾತನೀಂ ಚ
ವೃತ್ತಪ್ರವೃತ್ತಿಂ ಪ್ರವರ್ತಯಂತಿ .ಅತ್ರ ಕ್ರಾಂತೇಭೈರವೋ ಹುಂಕಾರ!ದಮನಸ್ಯ
ದುರ್ದಮೋ ಮದಃ, ಶಾಂತೇರ್ಲಲಿತಂ ವಿಲಸಿತಂ,ಪರಿವರ್ತನಸ್ಯ ಪ್ರತ್ಯಗ್ರಂ
ವಿಜೃಂಭಿತಂ,ಸನಾತನಸ್ಯ ನಿಷ್ಕಂಪಮವಸ್ಥಾನಂ,ವರ್ತಮಾನಸ್ಯಾನಾವೃತಂ
ಸ್ವರೂಪಂ, ಸ್ಪೃಹಣೀಯಾಭ್ಯುದಯಸ್ಯಾರುಣೋದಯಶ್ಚ ತಥಾ ರಂಜನಮಯಂ
ಚಿತ್ರಿತಂ
ಯಥಾ ಜ್ಞಾನದಶಾ ದ್ರಷ್ಟುರ್ಹರ್ಷಪ್ರಕರ್ಷಃ ಸಂಬೋಭವೀತಿ .

ಶ್ರೀಮಹಾದೇವ ಪಾಂಡೇಯಃ,
ಸಾಹಿತ್ಯವಿಭಾಗಾಧ್ಯಕ್ಷಃ,
ಸಂಸ್ಕೃತಮಹಾವಿದ್ಯಾಲಯಃ,
ಹಿ.ವಿ.ವಿದ್ಯಾಲಯಃ,
ಕಾಶೀ .

ಗಣತಂತ್ರದಿವಸಃ,
2030ವೈಕ್ರಮಾಬ್ದಂ . ಪ್ರಥಮಂ ಸಂಸ್ಕರಣಂ .

ಭಾರತಶತಕಂ
ಆಲೋಲಾಂ ಕುಂತಲಾಲಿಂ ಗಲಮನುಗಲಿತಾಂ ವ್ಯೂಹ್ಯ ಧಮ್ಮಿಲ್ಲಲೀಲಾಂ

ಭಾರತಶತಕಂ

ವ್ಯಾಧುನ್ವಾನಂ ಸಟಾಗ್ರಂ ಮೃಗಪತಿಮನಿಶಂ ತೀವ್ರಯಂತೀ ಮಹೋಗ್ರಾ .
ಮುಂಚಂತೀ ಚಂದ್ರಹಾಸಂ ಖಲವಲನಿಕರೇ ಸೈರಿಭಂ ಮೃದ್ನತೀ ದ್ರಾಕ್
ಶ್ರೀಶಕ್ತಿರ್ಭಾರತೇಽಸ್ಮಿನ್ನರಿ ನರಿ ವಿಜಯಾ ವಸ್ತುತಃ ಸಾವಿರಸ್ತು .. 1..
ಪ್ರತ್ಯಕ್ಷಂ ನಿರ್ಜರಾಣಾಂ ಸಕಲಸುರಗಣಾಧ್ಯಕ್ಷಮಾತ್ಮಪ್ರತೀಕ್ಷ್ಯಂ
ಸಂತಕ್ಷ್ಯಾಕ್ಷುದ್ರವೇಗಃ ಕ್ಷತವರುಣಮದಃ ಕ್ಷೀಣಯಕ್ಷೇಶದಾಕ್ಷ್ಯಃ .
ವಿಂಶತ್ಯಕ್ಷಃ ಕ್ಷಣೇನಾಭಜತ ಸಮುಚಿತಾಂ ಶಿಕ್ಷ್ಯತಾಂ ಯಸ್ಯ ಸ ದ್ರಾಗ್
ರಕ್ಷೇದಕ್ಷೇಮಹಾರೀ ಹರಿರಮರವರೈರೀಡಿತಃ ಪೀಡಿತಂ ಮಾಂ .. 2..

ಯಸ್ಮಾದೇತೇ ಪ್ರಸೂತಾ ವಿವಿಧತನುಭೃತೋ ಯೇನ ಜೀವಂತಿ ಭೂತಾ
ಯಸ್ಮಿನ್ ಗಚ್ಛಂತಿ ಚೈಕ್ಯಂ ಸಮಧಿಕಗುರುತಾ ಯತ್ರ ಮಾತುಃ ಪಿತುಶ್ಚ .
ವಿಶ್ವಂ ಸರ್ವೇಂ ವಿಭತಿಂ ಪ್ರಕೃತಿರಯಮಥೋ ಪೂರುಷಶ್ಚ ಸ್ವತಂತ್ರೋ
ದೇಶಂ ತಂ ವಾ ಪರೇಶಂ ಸುರವರಝರಿಣೀಸುಂದರಂ ಕೀರ್ತಯಾಮಃ .. 3..
ಆ ಲೋಲೋಲ್ಲೋಲಮಾಲಾಕಲಕಲಕಲಿತಾಂಭೋಧಿಕೂಲಾಲ್ಲಲಾಮಾದ್
ಯಾವನ್ನೀಹಾರಭೂಮೀಧರಧವಲಶಿಲಾಲಗ್ನಭೂಸಂವಿಭಾಗಾನ್ .

ಸೀಮಾಂತಾದಾ ಚ ವಂಗೋಪಸರಿದಧಿಪತಿಂಯಾವದಸ್ತ್ಯೇಷ ಸಸ್ಯೈಃ
ಪತ್ರಶ್ಯಾಮೈರ್ದ್ರುಮಾಗ್ರೈರ್ವಲಯಿತವಸುಧೋ ಭಾರತಂ ನಾಮ ದೇಶಃ .. 4..
ಇಷ್ಟೋ ದಿಗ್ಭ್ಯಸ್ತ್ರಯೀಭ್ಯಃ ಸರಿದಧಿಪತಿಭಿಃ ಪಾದಯೋರ್ವೀಚಿಭಂಗೈಃ
ಶೃಂಗೈರ್ಲೋಕೋಪರಿಷ್ಟಾದುದಯಮಧಿಗತೈಃ ಸನ್ನತಃ ಶೈಲರಾಜೈಃ .
ಪರ್ಯಾಯೇಣೋದ್ಭವದ್ಭೀ ರಸಋತುವಿಭವೈರ್ಮೇದುರಶ್ರೀರ್ಮನೋಜ್ಞೋ
ರತ್ನೈ ರಮ್ಯಃ ಸುವರ್ಣಾಕರನಿಕರಯುತೋ ಭಾರತೋಽನ್ವರ್ಥಸಂಜ್ಞಃ .. 5..
ಬಂಗೈಃ ಸಂಗೀತಕೀರ್ತಿಃ ಕಲಿತಕಲಕಲಶ್ಚೋತ್ಕಲೈರಾಂಧ್ರಬಂಧು-
ರ್ಮದ್ರೈರುನ್ನಿದ್ರಮುದ್ರೋ ಜವಜನಿತಜಯೋದ್ಗುರ್ಜರಃ ಸಿಂಧುಬಿಂದುಃ .
ಪಂಚಾಪೈರಂಚಿತಶ್ರೀರ್ಮಧುಮಧುರಧುರೋ ಮಧ್ಯಯುಕ್ತೈರ್ಬಿಹಾರೈ-
ರಾರ್ಯಾವರ್ತ್ತಾಭಿಧಾನೋ ಜಯತಿ ಜನಪದೋ ಮಾನಿನಾಂ ಜನ್ಮಭೂಮಿಃ .. 6..
ಆದ್ಯೋನ್ಮೇಷಾದ್ವಿಧಾತುಃ ಪ್ರಥಮವಿಕಸಿತಾದಾದ್ಯಪದ್ಮಾಗ್ರಪತ್ರಾ
ದಾರಬ್ಧಾ ಪುಣ್ಯಪುಂಜೈಃ ಕಲುಷಲವಲವೇನಾಪ್ಯಸಂಭಿನ್ನಗಾತ್ರೈಃ .
ದೇವೈರಪ್ಯಾತ್ಮಲಾಭಂ ಶ್ರಯಿತುಮತಿತರಾಂ ವಾಂಛಿತಾ ವಿಶ್ವಮೂರ್ತೇ-
ರ್ನಿರ್ಮಾಣೋತ್ಕರ್ಷಸೀಮಾ ಪರಮಸುಷಮಯಾ ಕಾಪಿ ನೀರಾಜ್ಯತೇ ಭೂಃ .. 7..
ತ್ರೈಕೋಣೀ ಕ್ಷೇತ್ರಭಕ್ತಿರ್ಜ್ಞಪಯತಿಮಧುರಾ ವಿಶ್ವಚಿತ್ರೇ ಯಮರ್ಹಂ
ಯಂ ಸಂಸ್ಕುರ್ವಂತಿ ರೇಖಾಃ ಕ್ವಚಿದತಿಸರಲಾಃ ಕ್ವಾಪಿ ವಾಮಾ ಮನೋಜ್ಞಾಃ .
ದೇಶಾನಾಮುರ್ವರಾಣಾಂ ವಿಪಿನನದನದೀವಾಷ್ಪಯಾನಾದಿಕಾನಾಂ
ಸ್ಥಾನಂ ಮಾನಂ ಚ ಬೋದ್ಧುಂ ಭುವನಹಿತವಿಧೌ ಬದ್ಧಕಕ್ಷ್ಯಃ ಸ ದೇಶಃ .. 8..

ಭಾರತಶತಕಂ

ಕೃತ್ಸ್ನಾಕೂಪಾರನೀರವ್ರಜಜನಿತಮಹಾವೃಷ್ಟಿಸಂಭಾರಶೋಭಃ
ಕೇದಾರಾಭೋಗಲೇಖಾಶತಶತಭರಿತಾಸಸ್ಯಸಂಪಾದದಕ್ಷಃ .
ವಲ್ಲೀಮಾಲಾಲಲಾಮದ್ರುಮವಲಯಲಸನ್ಮಾಂಸಲಶ್ಯಾಮಲಶ್ರೀ-
ರ್ಲೋಕಾನಾಂ ದರ್ಶನೀಯಃ ಕೃಷಕಜನಹಿತೋ ಭಾರತಾಂಭೋಧರೋಽಯಂ .. 9..

ಗೀರ್ವಾಣೈಃ ಪುಣ್ಯಪುಂಜೋ ಮಧುಮಥನಕಲಾಕೇಲಿನಾರಿಷ್ಟಸದ್ಮ
ಕ್ರೀಡಾರಂಗಃ ಪ್ರಕೃತ್ಯಾ ಮಣಿಗಣನಿಕರೈಃ ಶೇವಧಿರ್ವೇದವಾಗ್ಭಿಃ .
ಪೂರ್ವಾಭಾವಾವಿಶಿಷ್ಟಾಧ್ಯಯನಗುರುಕುಲಂ ಶಿಕ್ಷಯಾರಂಭಭೂಮಿಃ
ಸಂಸ್ಕೃತ್ಯಾ ಸುಪ್ರಸೂತಿಃ ಸಹಜಸುಕೃತಿನಾಮೇಷ ದೇಶೋ ಗೃಹೀತಃ .. 10..
ಚಂಚಚ್ಚಾರ್ವಾಕಚರ್ಚೋ ದೃಶಿವಿಷಯತಯಾ ಸ್ವೀಕೃತಾಂತಸ್ಥಬಾಹ್ಯೋ
ವಿಜ್ಞೈರ್ವೈಭಾಷಿಕಾಹ್ವೈರನುಮಿತಚರಮಃ ಪ್ರಾಜ್ಞಸೌತ್ರಾಂತಿಕೈಶ್ಚ .
ಯೋಗಾಚಾರಾಭ್ಯುಪೇತಾಕೃತಿಧೃತಿವಿಲಸದ್ವಿತ್ತಿಮಾತ್ರಪ್ರಪಂಚಃ
ಶೂನ್ಯಾಧಿಷ್ಠಾನತತ್ತ್ವೋದ್ಭವನಿಖಿಲತಯಾ ಮಧ್ಯಸಿದ್ಧಾಂತಸಿದ್ಧಃ .. 11..
ಸಾಂಖ್ಯೈಃ ಸಂಖ್ಯಾತಸಖ್ಯೋಯಮನಿಯಮಮಯೋಯೋಗಯೋಗ್ಯಾಂಗಸಂಗೈ-

ರ್ಗೀತಶ್ರೀರ್ಗೌತಮೀಯೈಃ ಕ್ವಣಿತಕಣಕಣಃ ಕೋಣಕಾಣಾದವರ್ಣೈಃ .
ಗೀರ್ಭಿಃ ಕೌಮಾರಿಲೀಭಿಃ ಕಲಿತಕುಲಕಲೋ ಗೌರವೀಮಿಶ್ರಿತಾಭಿಃ
ಶಾಂತೋ ವೇದಾಂತದಾಂತಃ ಪ್ರಗುಣಿತಗರಿಮಾ ಗೀಯತೇ ಕೋಽಪಿ ದೇಶಃ .. 12..
ಸ್ಯಾದ್ವಾದೋ ಯಾವನೈಕ್ಯೇ ಶ್ರುತಿಪಥಗಮನೈರ್ಮುಕ್ತಕಚ್ಛೈರ್ನಿರುಕ್ತ
ಸ್ತಂತ್ರಸ್ಥೈರ್ವಾಮಮಾರ್ಗಃ ಸಿತತನುದಯಯಾ ದೀಯಮಾನೇ ಸ್ವರಾಜ್ಯೇ .

ಕೌಟಿಲ್ಯಂ ರಾಜಕೀಯೈಃ ಕಲಿತಮನುಕಲಂ ದೇಶರಕ್ಷಾವಿಧಾನೇ
ಯಸ್ಮಿನ್ನೃತ್ಯಂತಿ ಭೂಯೋ ವಿಗತಖಲಬಲಃ ಸ ಸ್ವತಂತ್ರಃ ಸಮಸ್ತು .. 13..
ಶುಕ್ತೀನಾಂ ಮುಕ್ತಿಕೇವ ತ್ರಿದಶಸರಿದಿವ ಸ್ರೋತಸಾಂ ನಿರ್ಮಲಾನಾಂ
ಕ್ಷೌದ್ರೀ ಧಾರೇವ ಹೃದ್ಯಾ ಸರಸಸುಮನಸಾಂ ವಜ್ರಕಾಷ್ಠೇವ ಭೂಮೇಃ .
ರಶ್ಮೀನಾಮೈಂದವಾನಾಮಮೃತವಿಪುಲತೇವಾಸ್ತಿ ಸಂಭಾಸಮಾನಾ
ಪ್ರಾಚೀನಾ ದಿವ್ಯಧಾಮಾ ದೃಢತಮಮಹಿಮಾ ಸಂಸ್ಕೃತಿರ್ಭಾರತೀಯಾ .. 14..

ಆಮ್ನಾಯಾಮ್ನಾನಯೋಗೋ ದ್ಯುಸದಸುದೃಢತಾಪತ್ತಿಸೌಧೋಪಯೋಗೋ
ಜ್ಯಾನಿಕ್ಷೇಪಪ್ರಯೋಗೋ ನಿಜಜನಧರಣೋದ್ಯೋಗದೈತ್ಯಾಭಿಯೋಗಃ .
ದುರ್ಯೋಗಃ ಕ್ಷತ್ರಜಾತೇ ರಜನಿಚರನೃಪಶ್ರೀವಿಯೋಗಃ ಸುಯೋಗೋ
ಗೀತಾಯಾ ಜೀವಹಿಂಸಾನಿರಸನಕಲುಷಕ್ರೀಡಯೋರ್ವಿಪ್ರಯೋಗಃ .. 15..
ಸಪ್ತಾಬ್ದಾನಾಂ ಶತಾನಿ ಪ್ರವಿಕಟಮಭಿತಃ ಪಶ್ಚಿಮಾತೋ ವಿಶದ್ಭಿಃ
ಪಾತಿವ್ರತ್ಯೇ ಸತೀನಾಂ ಪ್ರಹರಣನಿಪುಣೈರ್ನೈಚಿಕೀಕ್ರವ್ಯಭಕ್ಷೈಃ .

ಭಾರತಶತಕಂ

ವಿಧ್ವಂಸೇ ಮಂದಿರಾಣಾಂ ಕಟುಕೃತಿಕುಶಲೈರ್ಮ್ಲೇಚ್ಛಲುಂಟಾಕಧೂರ್ತೈಃ
ಕೇನಾಭಾಗ್ಯೇನ ಢೂನಾ ಧರಣಿರಿಯಮಭೂತ್ ಪಾದಘಾತಾವಧೂತಾ .. 16..

ದ್ವಿತ್ರಾ ಯದ್ರಾಜಯೋಗಾ ನಿಯತಮಿಹ ನೃಣಾಂ ಭೂಪಭೂಯಂ ವಿದಧ್ಯು

ಪ್ರಾಣಾಂಸ್ತ್ಯಕ್ತ್ವಾಪಿ ಭೂಮಿಂ ಪ್ರವಲಪರವಲೈರ್ಮಾ ಮುಚನ್ ಭಾರತೀಯಾಃ ..

38..

6 sanskritdocuments.org



ಭಾರತಶತಕಂ

ಭೀಷ್ಯಂತಾಂ ವ್ಯೋಮಯಾನೈರ್ಜ್ವಲದನಲವಲದ್ಗೋಲಘೋರಾವಮರ್ದೈ-

ಮಾದ್ಯನ್ಮಾಂದ್ಯೈರ್ದುರೀಶೈಃ ಪ್ರತಿದಿವಸಮಹೋ ಹಿಂದವೋ ನಾದ್ರಿಯಂತೇ .. 44..

ಲೋಲೂಯ್ಯಂತೇ ಲಲಾಮಾಃ ಪ್ರತಿಕಲಮತುಲಾಂದೋಲನೈಃ ಶಾಲಮಾಲಾ

ಚತ್ವಾರಿಂಶತ್ಸದರ್ಪಾಃ ಸಹಜಬಲಭೃತಃ ಕೋಟಯೋ ಭಾರತೀಯಾ

ಶ್ಚಾಂಚಲ್ಯಾತಂಕಮುಕ್ತಃ ಪಶುಪತಿರವತಾತ್ ಕಾಠಮಾಂಡೂನಿವಿಷ್ಟಃ .. 58..
ಸೂರ್ಯಾಚಂದ್ರಪ್ರಕಾಶಸ್ಥಗಯದತಿಘನಧ್ವಾಂತಸಚ್ಛಾದಿತಾಂಧೇ
ದ್ಯಾವಾಭೂಮೀ ಸಮಗ್ರೇ ವಿದಧತ ಉರವೋ ಮೇಘಷಂಡಾ ಅಖನ್ಡಾಃ .
ಧಾರಾಸಂಪಾತವರ್ಷಾಸ್ರವದಮಲಲಸದ್ವಿಂದುಭಿಃ ಪ್ಲಾವಯಂತಃ
ಸೃಷ್ಟಿಂ ನೂತ್ನಾಂ ವಿಧಾತುಃ ಪುನರತುಲವಲಾಃ ಕರ್ತುಮೇತೇ ಸುಸಜ್ಜಾಃ .. 59..
ಆಪಃ ಸಂಪಾದಯಂತೀ ವರವಿಮಲತರಾ ಸುಂದರಾಂಭೋರುಹಾಣ್ಯು
ತ್ಫುಲ್ಲಾನಿ ದ್ಯೋತಯಂತೀ ತ್ವರಿತಗತಿವಹಾ ಆಪಗಾ ಮಂದಯಂತೀ .

ತಾರಾತಾರೈಃ ಪ್ರದೀಪ್ರಂ ವಲಯಿತಸುಷಮಂ ಸಾಧಯಂತೀ ವಿಹಾಯೋ
ವೀರಾನುತ್ಸಾಹಯಂತೀ ಲಸತಿ ದಿಶಿ ದಿಶಿ ಕ್ರೀಡನೀಯಾ ಶರಚ್ಛ್ರೀಃ .. 60..
ಗೋಧೂಮಾದಭ್ರಭಾಗಾಃ ಸಹಜಸಹಯುಜಾಂ ಕ್ಷೇತ್ರಮಾಲಾಢಕೀನಾಂ
ಕೇದಾರಾಃ ಸರ್ಪಪಾಣಾಂ ಯವಚಣಕಜುಷಾಃ ಸನ್ಮಸೂರಾಭಿಭಾಜಃ .
ಭಕ್ತಿಃ ಸಾತೀನಕಾನಾಂ ವಿಲಸದತಸಿಕಾಶ್ಯಾಮಿಕಾಶ್ಯಾಮಲಶ್ರೀಃ
ಸಾಶ್ಚರ್ಯೈಶ್ವರ್ಯಸೀಮಾ ಪ್ರಮುದಿತಮಹಿಮಾ ಹೈಮನೀ ಭಾತಿ ಭೂಮಿಃ .. 61..
ಶ್ರೀಪಂಚಮ್ಯಾಂ ತಪಃಶ್ರೀಸ್ತುಹಿನಜಡತಯಾ ನಾಮ್ರಪುಷ್ಪಾಣಿ ಸೂತೇ
ನ ಸ್ಪಂದಂತೇ ಸಮೀರಾಃ ಸುರಭಿತತನವೋ ನಾಲಯೋಯಾಂತಿಮೋದಂ .

ನೋದ್ದೀಪ್ತಃ ಸೂನಧನ್ವಾ ಭುವನಜಯಮಹಃ ಕರ್ತುಮಿಚ್ಛಾಂ ಬಿಭರ್ತ್ತಿ
ನಾಕ್ರೀ ಸಂಕ್ರಾಂತಿರೇಷಾ ಪರಭೃತವಿರುತೈರರ್ಚ್ಯತಾಂ ಕಸ್ಯ ಹೇತೋಃ .. 62..
ಅತ್ಯಂತೋತ್ತಪ್ತಪಾಂಸುಕ್ಷಿತಿತಲಮಖಿಲಂ ವ್ಯಾಕುಲಂ ಕಲ್ಪಯದ್ಭಿ-
ರ್ನಿಃಶೇಷಾಂ ನಿಃಶಲಾಕಾಂ ತೃಷಿತಮೃಗಕುಲೋಲ್ಲಾಸನೀಮಾದಧಾನೈಃ .
ಶ್ರೋತ್ರೋತ್ತೋದಂ ಸ್ತನದ್ಭಿಃ ಸಕಲಮಿಹ ಜನಂ ಕ್ಷೋಭಯಿತ್ವೋಷ್ಣವಾತೈ-
ರ್ಮಧ್ಯಾಹ್ನೋಚ್ಚಂಡಸೂರ್ಯಸ್ತಪಸಿ ವಿಜಯತೇ ಸ್ವಾತಪೈಃ ಸಪ್ರತಾಪೈಃ .. 63..
ಚಂಚಚ್ಚಂದ್ರಾಭ್ರದೀರ್ಘೋಜ್ಜ್ವಲವಿಮಲಲಸದ್ವಿರ್ತ್ತಿದೀವ್ಯದ್ವಿತಾನ
ಸ್ವಾಧ್ಯಾಯಾಚಾರ್ಯಸೌಧಾಕರಕಿರಣಗಣಾಶ್ಲಿಷ್ಟಸರ್ವಾಂಗಗೌರಂ .

ಮಲ್ಲೀಮಾಲಾಲಲಾಮಂ ವಿಕಸಿತಪಟಲಾಪಾಟಲಾಮೋದಮುಗ್ಧ
ಮೌದ್ಯಾನಂ ಚಕ್ರವಾಲಂ ಹರತಿ ನಿಶಿ ಹೃದಾಂ ಪ್ರಾಣಿನಾಂ ಭಾರತೀಯಂ .. 64..

ಉನ್ಮಾದ್ಯಚ್ಚಂದನಶ್ರೀಸುರಭಿತಸುರಭಿಪ್ರತ್ಯುಷಃಶಾಂತಿಕಾಂತ್ಯಾ
ಕಿರ್ಮೀರೈರ್ಲೋಲಕೀರೈರ್ಲಲಿತಖಗಕುಲಾನೀರಯದ್ಭಿಃ ಸಮೀರೈ .
ಔಲ್ಲಾಘ್ಯಂ ವೇಲಯದ್ಭಿಃ ಪೃಥುಕಯುವವಯೋಽತೀತಲೋಕಾಃ ಪ್ರಬುದ್ಧಾಃ
ಖೇಲಂತ್ಯುದ್ವೀರಯಂತೇ ನಿಜವಿಷಯನಿಜಾಯತ್ತತಾಂ ಭಾವಯಂತಿ .. 65..

ಚಂದ್ರಾಂಕಾತ್ಸಂಗೃಹೀತಂ ನವಜಲದಕುಲಾದಾಹೃತಂ ಪುಷ್ಕರಾದ್ವಾ
ಸನ್ನೀತಂ ಕೃಷ್ಣಿಮಾನಂ ಧೃತವತಿ ಪರಿತೋ ವ್ಯಶ್ನುವಾನೇ ತಮಿಸ್ರೇ .

ಹ್ರಾದಿನ್ಯಾ ದರ್ಶಯಂತ್ಯಾ ಕನಕಕಷಲಸತ್ಸ್ನಿಗ್ಧಯಾ ವರ್ತ್ಮಭೇದಾನ್
ವರ್ಷಾಕ್ಷೇತ್ರಾಭಿಗುಪ್ತ್ಯೈ ನಿಶಿ ಕೃಷಕಗಣಾಃ ಸಾಭ್ರಯಃ ಸಂಚರಂತಿ .. 66..

ಏತಾದೃಕ್ಷೇಽನ್ಧಕಾರೇ ನ ದದತಿ ಕಿಮಪಿ ದ್ರಷ್ಟುಮಂಧೇ ನಿತಾಂತಂ
ದೌರ್ಬಲ್ಯೇ ಜಾಗ್ರತಿ ದ್ರಾಕ್ ಪ್ರಸರತಿ ಪರಿತಃ ಸ್ವಾನ್ ಸ್ವಕೀಯಾನ್ ಸಮಸ್ತಾನ್ .

ಆಸ್ಥಾಯೈಕಂ ತ್ರಿಲೋಕೀಭರಣಪರಿವೃಢಂ ಸ್ವಪ್ರಕಾಶಂ ಪರೇಶಂ
ಯೋದ್ಧವ್ಯಂ ಸರ್ವಶಕ್ತ್ಯಾ ಸಕಲಸಮುದಿತೈರ್ಹಿಂಸಯಾಽಹಿಂಸಯಾ ವಾ .. 67..

ಧರ್ಮಸ್ಯಾತ್ಯಂತನಿಷ್ಠಾ ಸಹಜಸುಚರಿತಸ್ಯೈಕಮಾತ್ರಪ್ರತಿಷ್ಠಾ
ಸತ್ಯಸ್ಯೋತ್ಕರ್ಷಕಾಷ್ಠ ನಯವಿನಯಮಹಾರಂಭನೀತಿರ್ವರಿಷ್ಠಾ .
ಧೈರ್ಯಪ್ರಷ್ಠಾರ್ಯರೀತೀ ರಿಪುವಿಜಯಮಹಾಶ್ಚರ್ಯಚರ್ಯಾ ಪಟಿಷ್ಠಾ
ಶ್ರೇಷ್ಠಾ ಸ್ಫೇಷ್ಠಾ ಗರಿಷ್ಠಾ ಪವನಸುತಗುರೋಃ ಕಾಪಿ ದೃಷ್ಟಿಃ ಶುಚಿಷ್ಠಾ .. 68..
ಭೋಗಾವಾಸೋಽಪಿಮೋಕ್ಷಾದ್ಭುತಸದನಮಲಂ ದೇವಭಾಷಾಪ್ರಿಯೋಽಪಿ
ನಾನಾಪಭ್ರಂಶನಿಷ್ಠೋ ಯವನಗಣವೃತೋಽಪ್ಯಾರ್ಯಜಾತಿಪ್ರತಿಷ್ಠಃ .
ಸ್ವಾತಂತ್ರ್ಯಪ್ರಾಪ್ತಿಕಾಮೋಽಪ್ಯತುಲವಿಘಟಿತಾನೇಕಲೋಕಾಭಿಭೂತೋ
ದೇಶೋಽಯಂ ಸಾರ್ವಭೌಮೀಂ ಕಥಮಿಹ ಲಭತಾಮಾದಿಮಾಂ ಕೀರ್ತಿರೇಖಾಂ ..

ನಿರ್ವಾರ್ಯ್ಯಾಃ ಶಕ್ಲಶುಕ್ಲಾ ನಿಕೃತನಿರಸಿತಾನಂದನಾಃ ಶಿಶ್ವಿದಾನಾ
ನೀತ್ಯಂತರ್ವಾಣಿಕಾರ್ಮಾ ವಿಸೃಮರಯಶಸೋ ವಾಗ್ಮಿನೋ ಜಾಗರೂಕಾಃ .
ಸಾಮ್ರಾಜ್ಯೋನ್ನಾಥಹಾರಾಃ ಕೃಶತನುಸಹಜಸ್ಫೀತವಿತ್ತಪ್ರಭಾವಾ
ಶ್ಚಾರ್ವಾಘಾಟಾಃ ಕುಶಾಸ್ತೇರ್ಭರತವಸುಮತೀಮಾತೃಪೂಜಾನದೀಷ್ಣಾಃ .. 70..
ಸ್ವಾತಂತ್ರ್ಯೋಜ್ಜ್ವಾಲಮಾಲಾನಲಸುಹುತನಿಜಪ್ರಾಣಸರ್ವಸ್ವಶೌಂಡಾಃ
ಕಾರಾಯಾಂ ಜಗ್ಮಿವಾಂಸಸ್ತದನು ಚ ವಿಪದಾಂ ಸಾಹಯಃ ಸ್ವಾಯತೀನಾಂ .

ಭೂಯಾಂಸಃ ಕ್ಷೀಣಕಾಯಕ್ಷಯಗದಮೃದಿತಾಃ ಪೇಸ್ವರಾಃ ಕಷ್ಟಮಾರ್ಗೇ
ಶ್ರದ್ಧೇಯಾ ಭಾರತೀಯಾಃ ಸುಖವಿಭವಭೃತೋ ಭಸ್ತ್ರಿಕಾಶ್ಚಾಪರೇ ಸ್ಯುಃ .. 71..
ಗುಂಜದ್ಭೃಂಗಾಲಿಗೀತೈಃ ಶ್ರುತಿಸುಖಮಧುರೈಃ ಕೂಜದಾಲೋಹಿತಾಕ್ಷೈ
ಶ್ಚೂತಾಸ್ವಾದಾತಿರಿಕ್ತಸ್ವರಮುಖರಪಿಕೈರ್ಮಾದ್ಯದಾಮೋದವಾಹೈಃ .
ಪುಷ್ಪಾಣಾಂ ಪಾವಮಾನೈಃ ಪ್ರಕೃತಿವರವಧೂನೂತನಾಕ್ರೀಡಮುಗ್ಧಂ
ದಿಗ್ಧಂ ಶೋಭಾಭಿರಾಮಂ ಕುಶಲಕೃತಿಕಲೋಲ್ಲಾಸಿತಂ ಭಾರತಂ ನಃ .. 72..
ಭಾಯಾದ್ಭೂಯಃ ಪ್ರಭೂಯಾದ್ಭವವಿಭವಭರೈಃ ಸಂಭ್ರಿಯಾದ್ಭೂತಿಭಾವೈ-
ರ್ಭೂಷ್ಯಾದ್ಭವ್ಯೈಃ ಸ್ವಭಾವೈರ್ಭುವನಮುಭಯತೋ ಭಾವನಾಂ ಭೂರಿಭಾಸಂ .

ಭಜ್ಯಾದ್ಭಜ್ಯಾತ್ಪ್ರಭಾವೋದ್ಭವಭರಿತಭುವೋ ಭೂಪತೀನ್ ಭೂತಭಾಷಾನ್
ಭುಜ್ಯಾದ್ಭೋಗಾನ್ ಪ್ರಭೂತಾನ್ ಭವಿಕಭರತಭೂರ್ಭಾಗ್ಯಭೂಮಾ ಪ್ರಭೂತಾ ..

73..

ಯತ್ತಪ್ತಂ ನಮ್ರತಾಯೈ ಪ್ರಭವತಿ ಸತತಂ ಲೋಹಮೇತತ್ ಪ್ರಸಿದ್ಧಂ
ಭೂಮಿಸ್ತಪ್ತೈವ ಸದ್ಯೋ ಜನಯಿತುಮಖಿಲಾನಂಕುರಾಞ್ ಶಾಶಕೀತಿ .

ತಸ್ಮಾದಂತರ್ದಧಾನಾ ಜ್ವಲನಖರಶಿಖಾ ಏವ ಸದ್ಭಾರತೀಯಾಃ
ಸ್ವಾತಂತ್ರ್ಯಂ ಸಾಧಯೇಯುಃ ಸ್ವಸುಖನವಸುಧಾಮೋದಮೋಹಾನ್ನಿವೃತ್ತಾಃ .. 74..
ಆರ್ಯಾವರ್ತ್ತಾಭಿಧಾನೇ ವಸುಮತಿ ಮಧುರೇ ಮಾತರುನ್ನಿದ್ರಲೀಲೇ
ತ್ವಾಂ ಸಮ್ಯಕ್ ಸರ್ವಭೂತಿಂ ನಿಖಿಲಕಲಕಲಾಜ್ಞಾನವಿಜ್ಞಾನಪೂರ್ಣಾಂ .

ಶಸ್ತ್ರೈರಸ್ತ್ರೈರ್ವಿಮಾನೈರ್ನಿಜಜನಜನಿತೈರ್ಜಾತರೂಪಾಂ ಭವಾನೀಂ
ಕುಲ್ಯಾಭಿಃ ಸಿಚ್ಯಮಾನಾಂ ದಿಶಿ ವಿದಿಶಿ ಶುಭಾಂ ಶ್ಯಾಮಲಾಂ ಭಾವಯಾಮಃ .. 75..
ನ ಸ್ಯಾತ್ ಕಶ್ಚಿದ್ ದರಿದ್ರೋ ವಸನವಿರಹಿತೋ ನೈವ ಮೂರ್ಖೋ ನ ಲುಬ್ಧೋ
ಜಾತ್ಯಾ ಕಶ್ಚಿತ್ ಸಮಾಜೇ ನ ಭವತು ಪುರುಷಃ ಸ್ತ್ರೀ ತಥಾ ಮಾನಹೀನಃ .
ಸರ್ವೇ ಸ್ಯುಃ ಸುಸ್ವತಂತ್ರಾಃ ಸಕಲಸುಖಭೃತಃ ಪೂರ್ಣವಿದ್ಯಾಃ ಪ್ರಸನ್ನಾಃ
ಸೋತ್ಸಾಹಾಃ ಸ್ವಸ್ಥದೇಹಾ ಭವವಿಭವಭರೈಃ ಸಂಭೃತಾಃ ಸಂಸ್ಫುರಂತಃ .. 76..
ಶಾಂತೇ ದಾಂತೇ ನಿತಾಂತಂ ಶಶಧರಧವಲೇ ಧೈರ್ಯಧುರ್ಯೇ ಧರಿತ್ರಿ!
ಪೂತೇ ಪೂತಪ್ರತಾಪೇ ಮಣಿಜಟಿಲಮಹಾಸಿಂಹಪೀಠಪ್ರತಿಷ್ಠಾಂ .

ಸ್ವಾಯತ್ತಾಂ ಸ್ವಸ್ಥಚಿತ್ತಾಂ ಸುಚರಿತನಿಕಷೋಚ್ಚೈಶ್ಚರಿತ್ರಾಂ ವಿಚಿತ್ರಾಂ
ಮಾತಸ್ತ್ವಾಂ ಚಿಂತಯಾಮೋ ನವನವಲಸಿತೋದ್ಯೋಗಸಂಭಾರಪೂರ್ಣಾಂ .. 77..

ಕುಲ್ಯಾಭಿಃ ಕೂಪಷಂಡೈರ್ವಹದಮಲಜಲೈರ್ನಾಲಿಕಾಭಿಃ ಸುಸಿಕ್ತಾಂ
ಕೇದಾರಾಭೋಗಭವ್ಯಾಂ ದಲಕುಸುಮಫಲೋಲ್ಲಾಸಿವಲ್ಲೀದ್ರುಮಾಗ್ರಾಂ .

ಕುಂಡೋಧ್ನೀಚರ್ವ್ಯಮಾಣೈಃ ಶಿಶುತೃಣನಿಚಯೇರ್ವತ್ಸಭದ್ರಾಭಿರಾಮೈ
ರೋರುಚ್ಯಾಚಾಂತಸೀಮಾಂಪರವಿಷಯನುತಾಂ ದ್ರಷ್ಟುಮೀಹಾಮಹೇ ತ್ವಾಂ .. 78..

ಯಂತ್ರವ್ಯೂಹೈರ್ನದದ್ಭಿಶ್ಚಲದಲವಿಸರೈರ್ವಿಶ್ವತೋ ವ್ಯಾಪ್ತಶೋಭೈ-

